
	తే.	
స్వామి నీ కేల యివి వృథా సరసముగను

వారివారికి దయజేయు వరుసతోడ

భద్ర...

	సీ.	
సరసప్రబంధానుసంధానములు గావు

                    మొల్లాఖురానులమ్రోఁతగాని

మహిమహీసురల నమస్కారములు గావు

                    మల్కలు సేయు నమాజుగాని

తగ నర్చకులు సేయు తళిహలు గావు లా

                    వుపొలావుదీకి బల్పొల్పుగాని

చందనాగురుధూపసమితి గాదు గుడాకు

                    గంజాయి పొగలసంఘంబుగాని



	 





	తే.	
బలిసి తిరునాళ్ల కేతెంచు ప్రజలు గారు

ఘనతరం బైనతురకలష్కరులు తెలియ

భద్ర...

	సీ.	
పన్నీరు నించిన పసిఁడికొప్పెల మీకు

                    సారాలు నిండుసీసాలబారు

దాసులు దెచ్చు తీర్థపుబిందెలే మీకు

                    పారసీకులమధ్య భాండవితతి

భువి భక్తు లొనరించు భోగంబులే మీకు

                    తురకలు చేయుకందూరిచయము

కల్యాణవేదికాగ్రము నుండుహోమగుం

                    డంబులే పీర్లగుండములు నీకు



	 





	తే.	
కాకయుండిన యిల కాకపుట్ట

దవని తురకలు చిందు చెండాడునపుడు

భద్ర...

